
Давлат бошқаруви

O‘QUVCHILARDA FUQAROLIK TUYG’USINI SHAKLLANTIRISH

Mamajonov Nurmuhammad Noibjonovich
Andijon viloyati Qo‘rg‘ontepa tumani

XTB tasarrufidagi 36-umumiy o‘rta ta’lim maktabi 
Ma’naviy-marifiy ishlar bo‘yicha direktor o‘rinbosari

+998972363666 

Annotatsiya: Maqolada mamlakatimizda fuqarolik jamiyati, unga monand davlat boshqaruvi 
tizimini – demokratiyani qaror toptirish zarurati va mas’uliyati har bir fuqaroning yuksak ma’naviy 
salohiyatining, falsafiy tafakkur tarzini yanada shakllantirish vazifalari haqida so‘z yuritilgan.

Kalit so‘zlar: fuqarolik tuyg‘usi, yuridik haq-huquqlari, “Ta’lim to‘g‘risida”gi Qonun, Kadrlar 
tayyorlash milliy dasturi, “Ma’rifatli inson”.

Insonga yoshligidan singdirilgan madaniy-ma’naviy qarashlar, axloqiy qadriyatlar, an’analar, 
diniy-ruhiy tuyg‘ulardan iborat. Bu bo‘g‘inda u oilasi, qarindosh-urug‘lari, mahallasi, millati, yurti 
bilan birligini, uning tarkibiy qismi ekanligini his etadi. Natijada, uning ongi va qalbida milliy 
g‘urur, vatanparvarlik tuyg‘usi shakllanadi. Bu jarayonda shaxsda haqiqiy fuqarolik pozitsiyasi 
shakllanadi. Zotan, Birinchi Prezidentimiz I.A.Karimov aytganlaridek, har qanday islohotning eng 
muhim samarasi, avvalo, xalqning ma’naviy-ruhiy qarashlaridagi yangilanish jarayonlari, uning 
ongu tafakkurining yuksalishi, mamlakatda yuz berayotgan o‘zgarishlar uning hayotiga, taqdiriga 
daxldor bo‘lganligini chuqur his qilishi va shundan xulosa chiqarishi bilan belgilanadi. Ushbu 
so‘zlardan ko‘rinib turibdiki, yoshlarning ijtimoiy siyosiy faoligini oshirish bugungi kundagi eng 
dolzarb vazifalardan biridir. SHu maqsadda har birimiz ushbu vazifalarni amalga oshirilishida 
faol fuqarolik pozitsiyamizni ko‘rsatishimiz hamda yurtboshimizni biz yoshlarga qarata aytgan 
“Farzandlarimiz, yoshlarimiz bizning nafaqat ishonchimiz va kelajagimiz, yoshlarimiz bugungi 
va ertangi kunimizning xal qiluvchi kuchidir” so‘zlarini doimo yodimizda saqlashimiz zarurdir. 

Fuqarolik tuyg‘usi esa shaxsning “Avloddan-avlodga o‘tib kelayotgan madaniy jarayonlar 
ahloqiy qadriyatlarning o‘tmish bilan kelajakni uzviy aloqadorligini ta’minlab, tarixiy merosning 
nodir ne’matlarini o‘zgartirish asosida shakllanadi”. Fuqarolik jamiyatining asosiy mezonlaridan 
biri bu fuqarolarning yuksak darajada ong va madaniyatga ega bo‘lishliklari hisoblanadi. 
SHu nuqtai-nazardan qaraganda, fuqarolik jamiyatida faol, tashabbuskor, g‘ayratli, faqat 
yaratuvchanlik, ijodkorlik ruhi va kayfiyati bilan yashovchi shaxslarga e’tibor va ehtiyoj katta 
bo‘ladi. Bunday yuksak intellektual salohiyat tafakkur erkinligining qay darajada shakllanishi 
bilan uzviy bog‘liq. Jamiyatning inson uchun yaratgan real iqtisodiy qulayliklari va imkoniyatlari, 
yuridik haq-huquqlari, qaror topgan axloqiy va ma’naviy muhit uning tafakkuri erkin, ilg‘or va 
yuksak ideallarni ko‘zlashi bilan uyg‘unlashmog‘i lozim. 

Hozirga kelib, mamlakatimizda fuqarolik jamiyati, unga monand davlat boshqaruvi tizimini 
– demokratiyani qaror toptirish zarurati va mas’uliyati har bir fuqaroning yuksak ma’naviy 
salohiyatining, falsafiy tafakkur tarzini yanada shakllantirish vazifasini ko‘ndalang qilib 
qo‘ydi. Darhaqiqat, odamzot o‘z oldida turgan vazifalarni hal etishdan oldin hamma narsani 
aql tarozisiga qo‘ymog‘i, o‘zi tashlaydigan amaliy qadamlarning ehtimoliy natijalarini avvaldan 
taxmin qilmog‘i, nazarda tutmog‘i lozim. Fuqarolik madaniyatini yuksaltirishda ta’lim beqiyos 
o‘rin tutadi. Bugungi kunda ham oldimizga qo‘ygan asosiy maqsad - fuqarolik jamiyatini barpo 
etish va uni takomillashtirish uchun Milliy dasturda ko‘zda tutilgan bilimli, ongli, tafakkuri ozod, 
zamonaviy dunyoqarashli, milliy va umuminsoniy qadriyatlarga sodiq insonlarni tarbiyalashga 
yanada muhim e’tibor qaratish va bu masalalar ta’lim islohotlarining bosh vazifasi deb qabul qilib, 
uni amalga oshirishdan iborat. “Ta’lim to‘g‘risida”gi Qonun va Kadrlar tayyorlash milliy dasturi 

asosida yaratilgan va amalga oshirilayotgan yangi ta’lim modeli aynan ana shu maqsadga erishish 
yo‘lida o‘zining yangicha ta’lim va tarbiyaviy jarayonini shakllantirib bormoqda. Farzandlarimiz 
to‘qqiz yillik o‘rta ta’limni tamomlab, o‘z xohish irodasi va intilishiga qarab ikki turdagi 
uch yillik o‘quv yurtlarida-akademik litseylarda ta’limni majburiy – ixtiyoriy davom ettirish 
imkoniyatlariga, bularni tugatganlar esa oliy o‘quv muassasalariga kirishda bir xil huquqlarga 
ega bo‘ldilar. Unutmasligimiz kerakki, ma’rifat xalqimiz, millatimiz qonidadir. Bizda qadimdan 
“Ma’rifatli inson” tushunchasi ancha keng ma’noni anglatadi. An’anaviy sharqona qarashga 
ko‘ra, ma’rifatlilik–faqat bilim va malaka emas, ayni paytda chuqur ma’naviyat va go‘zal ahloq 
degani hamdir. Xalqimiz bilimli, kamolotli inson deganida aynan shunday odamlarni ko‘z oldiga 
keltiradi. SHuning uchun xam Kadrlar tayyorlash milliy modelimizning butun mohiyati milliy 
tariximiz va hayotimiz bilan bog‘lanib ketgan. SHu tariqa O‘zbekistonda bevosita o‘zimizga xos, 
o‘zimizga mos bo‘lgan takrorlanmas, buyuk tariximiz, an’analarimizga asoslangan va, shu bilan 
birga, hozirgi davr talablariga javob bera oladigan Kadrlar tayyorlash milliy modeli yaratildi. 

Bugungi kunda ta’lim tizimining barcha bosqichlarida yoshlarning intellektual salohiyatini 
yuksaltirishga qaratilgan dars soatlari, o‘quv kurslari yo‘lga qo‘yilgan. Mazkur sa’y-harakatlarni 
amalga oshirish, egallagan bilimlarini amaliyotda qo‘llash ko‘nikmalarini mustahkamlash, 
qolaversa, bu borada faol fuqarolik pozitsiyasiga ega bo‘lgan yoshlarni qo‘llab-quvvatlash 
kelajakda natijalar keltiradi. Zero, zamonaviy ta’limning maqsadi har bir kishiga o‘z faoliyati 
uchun zarur bo‘lgan yangi bilimlarni olish va ularni jamiyat hayotiga tadbiq etish imkoniyatini 
yaratishdan iboratdir. SHu bois tarbiyaviy va o‘quv ishlari shaxsning intellektual ong va madaniyat 
darajasini inson, jamiyat, davlat manfaatlariga javob beradigan eng muhim prinsiplarni anglab 
etishga qadar oshirishga yo‘naltirilishi lozim. Ayniqsa fuqarolik jamiyatini barpo qilishda fuqaro 
ongi, madaniyati, dahldorlik hissi va mas’uliyatini yuksaltirish hamda takomillashtirishni hozirgi 
talab darajasida yo‘lga qo‘yish muhim ahamiyatga egadir. Albatta, yoshlar faoliyatida ushbu 
zaruriy masala o‘zining dolzarb jihatlari bilan ajralib turadi va samarali tarzda amalga oshirishni 
yo‘lga qo‘yishimiz lozimligini yana bir bor qayd qilamiz.

Foydalanilgan adabiyotlar:
1.Karimov I.A. Bakamol avlod orzusi. T.:2000. 
2. Karimov I.A. Yuksak ma’naviyat-yengilmas kuch. – Т.: Ma’naviyat, 2008. 
3. Karimov I.A. Milliy istiqlol g‘oyasi; asosiy tushuncha va tamoyillari. Т.: O‘zbekiston. 

YOSHLAR MA’NAVIYATINI RIVOJLANTIRISHDA  O‘RTA OSIYO ALLOMALARI 
O‘GITLARINING O‘RNI VA HAMAIYATI. 

Buxoro viloyati Vobkent tumani 
24-umumiy o‘rta ta’lim maktabi M.M.I.B.D.O‘: 

O‘roqova Muhayyo Abdukarimovna.
+998941215225

Anotatsiya: Davlatimiz oldimizga maqsad qilib qo‘ygan, yoshlarimizni ta’lim-tarbiyasida 
ma’naviy boy halqimizning o‘tmishi, qadriyatlari asosida tarbiyalashdek yuksak ma’suliyatli 
ta’lim-tarbiya turganligini unitmasligimiz kerak. 

Kalit so‘z: Ma’naviyat, Mentalitet,Globallashuv,Innavatsiya, Obligatsiya.

Davlatimiz oldimizga maqsad qilib qo‘ygan, yoshlarimizni ta’lim-tarbiyasida ma’naviy boy 
halqimizning o‘tmishi, qadriyatlari asosida tarbiyalashdek yuksak ma’suliyatli ta’lim-tarbiya 
turganligini unitmasligimiz kerak. Shu o‘rinda ta’lim-tarbiya haqida so‘z boshlashimiz bilanoq 
ota-bobolarimizning “O‘tmishni unutganning kelajagi bo‘lmaydi” degan hikmatli gapi bor. Biz 
tariximizni qanchalik chuqur o‘rgansak, madaniy merosimizga, qadriyat va an’analarimizga qa
ratsak, kelajak avlodga shunchalik to‘g‘ri ta’lim bergan bo‘lamiz. Sharqda, xususan O‘zbekistonda 
ta’lim-tarbiyaga juda katta e’tibor berilgan edi. Bolalarni kichik yoshidan ilmga qiziqtirish, 
axloqan pok, vijdonli, mehr-shafqatli qilib voyaga yetkazish, el-yurtga nafi tegadigan farzand 
qilib o‘stirish masalalariga ota-bobolarimiz jiddiy e’tibor qilishgan. 

Xalqimiz o‘tmishda ham bugungi kunda odob-ahloqi ta’lim-tarbiyasi bilan o‘tmishdagi 
ajdodlari bilan ham dovruq qozonib kelgan,buyuk bobolarimimzning ma’naviy olami xususida 
fikr yuritganda, Ibn Sino, Sohibqiron Amir Temur haqida alohida to‘xtalishimiz tabiiydir. Ibn 
Sinogacha insonning kamolga yetishida jismoniy tarbiyaning ta`siri haqida bir butun, yaxlit, 
ta`limot yoritilmagan edi. Ibn Sino birinchi bo`lib jismoniy tarbiyaning ilmiy pedagogik 
jihatdan bir butun tizimini yaratdi. Jismoniy mashqlar, to`g`ri ovqatlanish, uyqu, badanni 
toza tutish tartibiga rioya etish inson sog`lig`ini saqlashda muhim omillardan ekanligini ham 
ilmiy ham amaliy jihatdan asosladi. Bolaga ham hali u tug`ilmasdan turib g`amxo`rlik qilish, 
go`daklik lavridan boshlab tarbiyani boshlash zarurligini ta`kidlaydi. Bolaning yetuk nson 
bo`lib shakllanishida unga g`amxo`rlik, poklik, mas`uliyatni his etish, do`stona manosabatlar 
tuyg`usini singdirib borish zarur, deydi olim. U o`z ilmi, merosi bilan o`rta asr Sharqining ilmiy 
madaniy qudratini butun dunyoga namoyon qildi. Butun insoniyat madaniyatining rivojiga ulkan 
hissa qo`shdi. Shuning uchun ham Ibn Sino jahon madaniyatining buyuk siymosi, insoniyat 
uchun hurmat qilgan olim, buyuk tabib, eng katta faylasuf, tabiatshunos, insonshunos, mashhur 
ensiklopedist sifatida tan olindi. 

Shunday ekan bugungi shiddatkorona hayotimizda ham ota-onalarimiz allomaning hikmatli 
o‘gitlariga amal qilgan holda farzandlariga o‘z navbatida o‘rnak bo‘lish munosib vazifa sanaladi. 
Temur din arboblari, olimlarni, ilmni va ilm ahlini hurmatlovchi shaxs bo`lgan. Temur tuzuklarida 
shunday yoziladi:”Har bir shaharda masjidlar, madrasalar, honaqalar qurishni buyurdim. 
Musulmonlarga diniy masalalarda ta’lim berib, shariat aqidalari va islom dini ilmlari: tavsir, 
hadis, fiqhdan dars bersinlar deb, har bir shaharga olimlar va mudarrislar tayin qildim”.Amir 
Temur odob, axloq,iymon - e’tiqod, tarbiya sohasida o`zi yuksaklikka, mukammallikka erishgan 
insonlardan bo`lgan. Bunga ishonch hosil qilish uchun sohibqiron haqidagi asarlar, uning o`zi 
yartagan tuzuklar va ugitlarni kurish kifoya. Turkiston zaminini hunarmandchilik, ilm-fan va 
madaniyat rivojlangan ilg‘or mamlakattaga aylantirildi. Amir Temurning sa’yi harakati tufayli 
obod etilgan shaharlar, qishloqlarni Shaxrisabz, Buxoro,(Turkiston)shaharlarida qad ko‘targan 
imoratlar «Temur va Temuriylar davlati «Temuriy madaniyati», «Ulug‘bek va Samarqand», 
«Observatoriya maktabi» kabi ulug tushunchalarni dunyoga kelishi va dunyo halqlari tarixiga 
oltin harflar bilan yozilishi ham Amir Temur nomi bilan bog‘liqdir. Xulosa shuki, buyuk 
ajdodlarimizga munosib vorislar bo‘lish uchun ularning jahonshumul ishlarini davom qildirib 
hozirgi yoshlarimiz o‘z iste’dod va qobiliyatlarini siyosiy va iqtisodiy ma’naviy-madaniy va 
har bir sohada shijoatlarini safarbar qilib o‘zlarini buyuk allomalarimizga munosib vorislar 
ekanligini isbotlashdan iboratdir. 

Foydalanilgan adabiyotlar 
1.“Yuksak ma’naviyat –yengilmas kuch” asarini o‘rganish bo‘yicha qo‘llanma. R.Q o‘chqor-

ov.M.Qarshiboyev.O.Toshboyev. T: 2015. 
2.Temur tuzuklari.Alixonto‘ra Sog‘uniy, Habibullo Karomatov tarjimasi.T:2019.

